
AdministrAción LocAL
ProvinciAL
Deputación provincial Da coruña 
Área de Servizos provinciais. Sección de Servizos Sociais

Bases reguladoras do Programa de subvencións a concellos e outras entidades locais da provincia para o desenvolvemento de programas de 
envellecemento activo para as persoas maiores no ano 2016.

SERVIZO DE ACCIÓN SOCIAL, CULTURAL E DEPORTES

SECCIÓN DE SERVIZOS SOCIAIS

Bases reguladoras das convocatorias de subvencións dirixidas aos concellos e outras entidades locais, da Deputación 
Provincial da Coruña, ano 2016. 

Na sesión celebrada o día 17 de novembro de 2015, a Xunta de Goberno acordou aprobar as bases reguladoras das 
convocatorias de subvencións dirixidas aos concellos e outras entidades locais, da Deputación Provincial da Coruña, ano 
2016, que se transcriben de seguido.

A Coruña, 17 de novembro de 2015

O PRESIDENTE             O SECRETARIO

Valentín González Formoso         José Luis Almau Supervía

Bases reguladoras do Programa de subvencións a concellos e outras entidades locais da provincia para o desenvolvemen-
to de programas de envellecemento activo para as persoas maiores no ano 2016.

BASES ESPECÍFICAS DA CONVOCATORIA (complementarias das bases reguladoras xerais) 

Datos da convocatoria

Denominación:
Convocatoria do programa de subvencións dirixido a concellos e outras entidades 
locais da provincia para o desenvolvemento de programas de envellecemento 
activo para as persoas maiores no ano 2016

Referencia: Mantemento: FO036A

Aplicación orzamentaria: 0611/231.21/46201 

Importe total do crédito consignado: Segundo orzamento de 2016 e modificativo

Importe do orzamento de gastos da actividade: Sen límite 

Importe da subvención que se ha conceder: Máximo 3.000 €

Porcentaxe subvencionable do orzamento de gastos financiable: Ata o 100% do orzamento de gastos

Coeficiente de cofinanciamento: 1

Base 2. Réxime xurídico

Réxime xurídico específico da convocatoria 

- Lei 13/2008, do 3 de decembro, de servizos sociais de Galicia, 
- Decreto 99/2012, do 16 de marzo, polo que se regulan os servizos sociais comunitarios e o seu financiamento
-  Decreto 148/2014, do 6 de novembro, polo que se modifica o Decreto 99/2012, do 16 de marzo, polo que se regulan os servizos sociais comuni-

tarios e o seu financiamento.
- Lei 3/2011, do 30 de xuño, de apoio á familia e á convivencia de Galicia
- Lei  7/2004, do 16 de xullo, galega para a igualdade de mulleres e homes
- Lei  2/2007, do 28 de marzo, do traballo en igualdade das mulleres de Galicia
- Lei  11/2007, do 27 de xullo, galega para a prevención e o tratamento integral da violencia de xénero 

Base 3. Obxecto

Servizos, programas e actividades subvencionables

É finalidade desta Deputación, a través da presente convocatoria, o impulso de políticas de envellecemento activo, 
apoiar os concellos e outras entidades locais na creación ou no mantemento de actividades para mellorar a calidade de 
vida dos veciños e veciñas maiores que permitan  que as persoas sigan sas e activas, eviten o deterioro físico e psíquico 
e que non acaben en procesos de illamento e de exclusión social.

As entidades locais poderán solicitar axudas para gastos de  mantemento, programas e promoción de actividades 
sempre que o programa estea especificamente contemplado nesta convocatoria.

Poderá solicitarse subvención para o desenvolvemento de un ou varios programas dos que se citan a continuación. 
Dentro de cada programa poderán executarse un ou varios proxectos/actividades:

PROGRAMAS DE SAÚDE E CALIDADE DE VIDA
Códigos:
EAS-1 Proxectos para a prevención do deterioro físico: actividades de ximnasia, mantemento, termalismo social, musicoterapia.
EAS-2 Proxectos para a  prevención do deterioro mental e estimulación cognitiva.
EAS-3 Proxectos ou accións para garantir a seguridade, como son, entre outros, os cursos de primeiros auxilios, de prevención de riscos e caídas no 
fogar ou na rúa, de manipulación de material perigoso na vida cotiá e novas tecnoloxías.

PROGRAMAS DE PARTICIPACIÓN NO MEDIO SOCIAL
Códigos:
EAP-1 Campañas de sensibilización (xornadas, seminarios, charlas, congresos, publicidade) sobre a participación social das persoas maiores en 
igualdade de oportunidades.
EAP-2 Proxectos formativos/informativos sobre a creación, participación e mellora da xestión de organizacións e asociacións, formadas 
maioritariamente por persoas maiores, para o fomento da participación social.
EAP-3 Proxectos ou accións de ocio e tempo de lecer que promovan espazos de encontro como: obradoiros de traballos manuais, obradoiros de 
música e danza.

PROGRAMAS DE CONVIVENCIA INTERXERACIONAL
EAC-1 Campañas de sensibilización (xornadas, seminarios, charlas, congresos, publicidade, etc.) sobre a importancia das persoas maiores na familia 
e na sociedade.
EAC-2 Proxectos formativos/informativos como, por exemplo: escolas de avós e avoas, obradoiros de recuperación de xogos tradicionais, obradoiros 
de recuperación da memoria histórica da zona, obradoiros de reparto das tarefas domésticas e outros obradoiros.

OBSERVACIÓNS 

No caso de solicitar axuda para o código CE-3. Área das persoas maiores na convocatoria FOAXCA terase en conta as 
seguintes observacións:

 ·  Neste código incluiranse como norma xeral proxectos e servizos distintos dos que están comprendidos nesta 
convocatoria.

 ·  Excepcionalmente, os proxectos de envellecemento activo que excedan a contía solicitada de 3000 euros, pode-
rán presentar unha única solicitude a través da convocatoria FOAXCA no código CE-3 para os mesmos programas 
e nas mesmas condicións, quedando excluídos de solicitar nesta convocatoria. 

No caso de solicitar axuda para o código EAS-1 proxectos para a prevención do deterioro físico: actividades de ximnasia, 
mantemento, termalismo social e similares teranse en conta as seguintes observacións: 

 ·  As prestacións complementarias do SAF deberán solicitarse na convocatoria FOAXCA, código CCB-2  Servizo de 
axuda no fogar.

A Sección de Servizos Sociais poderá remitir as peticións ao programa correspondente dentro da mesma convocatoria 
cando se estime que a solicitude está mal presentada.

No caso de que se estime que a petición encaixa noutra convocatoria da Sección de Servizos Sociais (FOAXCA, FOIO0B)  
poderá realizar o dito cambio, logo do consentimento previo da entidade interesada. 

Base 4. Exclusións

Exclusións específicas da convocatoria

- Os proxectos de envellecemento activo deberán presentarse, como normal xeral, dentro da convocatoria FO036A. No caso de que a contía solicitada 
exceda dos 3.000 euros, poderase presentar unha única solicitude a través da convocatoria FOAXCA, exclusivamente a través do código CE-3. Área 
das persoas maiores.

-Non se poderán subvencionar, con carácter xeral, os conceptos de viaxes, xantares, bailes, comidas, festas, actuacións e aqueloutras actividades que 
non respondan aos obxectivos sinalados.
- Exclúense as axudas de custe como gasto subvencionable. Non obstante, subvencionaranse as indemnizacións ao persoal propio ou voluntario 
derivadas de gastos de desprazamento e manutención propios do programa, debidamente xustificados.

- Non se poderán incluír na petición para actividades de mantemento conceptos que sexan adquisicións inventariables salvo que estea xustificado 
pola natureza da actividade e non supere a contía de 600,00 euros.

- Non se subvencionarán actividades que supoñan subvencionar a outras entidades.

Base 5. Entidades solicitantes

Requisitos das entidades solicitantes e condicións específicas da convocatoria

Ademais dos requisitos expresados no punto 5 das bases reguladoras, poderán optar aos programas contidos na 
presente convocatoria todas as entidades locais da provincia: concellos, organismos autónomos municipais, mancomuni-
dades, consorcios e outras agrupacións de municipios.

Solicitar axuda nesta convocatoria é compatible con presentar unha solicitude na convocatoria de FOAXCA dirixida ao 
desenvolvemento de servizos sociais  e outra na convocatoria FOIO0B de fomento da igualdade de xénero e loita contra a 
violencia de xénero, sempre que se axusten ás condicións establecidas nas convocatorias específicas.

Base 7. Solicitude

7.1. Prazo e presentación de solicitudes específicas da convocatoria

Inicio do prazo de presentación de solicitudes: 00:00 horas do día seguinte ao de publicación no BOP. 

Fin do prazo de presentación de solicitudes: 14:00 horas do día 18 de decembro de 2015.

7.2. Documentación 

Ademais da documentación relacionada na base 7.2. das bases reguladoras, as entidades solicitantes teñen que 
achegar, de xeito telemático:

Documentación da entidade. Asinado telematicamente pola Alcaldía ou persoa na que delegue.
- Proxecto descritivo xeral da actividade, cubrirase segundo o modelo fornecido pola Deputación.
- Orzamento estimado dos gastos derivados da realización da actividade, detallado por conceptos.
- Declaración doutros ingresos solicitados para a mesma actividade.  

Compromisos. Asinado telematicamente pola Alcaldía ou persoa na que delegue.
- Compromiso de emprego dunha linguaxe con perspectiva de xénero, se é o caso.

Poderase requirir á entidade para que achegue cantos datos, documentos complementarios e aclaracións resulten 
necesarios para a tramitación e resolución do procedemento. Este requirimento farase mediante o correo electrónico 
indicado.

Base 8. Resolución

Valoración das solicitudes

Para a selección das peticións, os servizos técnicos determinarán a adecuación e axuste das actividades que van 
realizar as entidades locais ás bases da convocatoria.

Base 9. Xustificación e pagamentos

9.2. Consideracións xerais 

Exceptúase nesta convocatoria a consideración relativa a que soamente poderán ser prepagables as subvencións de 
importe superior a 5.000 €. Polo tanto, será prepagable o 50% das subvencións  independentemente do seu importe de 
concesión.

9.3. Documentación xustificativa

Para o cobramento da subvención as entidades deberán presentar unha conta xustificativa simplificada que comprenda 
a seguinte documentación: 

-  Memoria xustificativa, segundo o modelo fornecido pola Deputación, que deberá asinar a persoa representante da entidade, identificando o persoal 
técnico responsable do programa co seu cargo, nome e apelidos.

-  Respecto da certificación da relación clasificada de pagos recollida no apartado 9.3.2 das bases reguladoras fanse as seguintes observacións: 
No caso excepcional de axudas de emerxencia ou indemnizacións a persoas físicas, nas que proceda aplicar especial protección da súa identidade 
segundo a normativa vixente de protección de datos de carácter persoal, só se indicará o NIF da persoa perceptora como dato identificativo.

Base 10. Transversalidade de xénero

A transversalidade de xénero supón a aplicación do principio de igualdade de oportunidades entre mulleres e homes, 
de tal modo que se garante o acceso das persoas en igualdade de condicións, se planifiquen as actuacións tendo en conta 
as desigualdades existentes e se identifiquen e avalíen os resultados producidos para o avance na igualdade real.

Terase en conta para a valoración xeral dos proxectos a inclusión do principio de transversalidade de xénero coa finali-
dade de fomentar a igualdade de oportunidades entre mulleres e homes.

A inclusión do principio de transversalidade poderá realizarse en cada unha das fases do proxecto. Poderase incluír 
a través de: utilización dunha linguaxe non sexista así como no material editado e/ou empregado para a realización da 
actividade, incluíndo algunha actividade específica de igualdade (formativa, de sensibilización, etc.) dentro do programa so-
licitado, a través da definición de obxectivos xerais ou específicos en relación coa igualdade de oportunidades entre homes 
e mulleres, a través da formulación de indicadores avaliativos en relación co fomento da igualdade de xénero, mediante a 
obtención de datos detallados por sexo, etc.

A descrición da inclusión do principio de transversalidade de xénero no programa solicitado realizarase a través do 
impreso correspondente.

